
Anandavalli Stutih

ஆநந்த³வல்லீஸ்துதி:

ஶிவாப்⁴யாம் நம: ।
விஶ்வமிந்து³த⁴ரஸுந்த³ரி கர்தும் ப⁴ர்துமேதத³பஹர்துமபி த்வம் ।
ஈஶிஷே நநு த³யஸ்வ ஜநந்யாநந்த³வல்லி நதகல்பகவல்லி ॥ 1॥

த்வத்பதா³ப்³ஜஶரணா விதி⁴முக்²யா விஶ்ருதாஸ்தவ நிதே³ஶத ஏவ ।
வாதி வாயுரபி வாஸரநேதோதே³தி பா⁴தி ஶுசிரேஷ உத³ர்சி:॥ 2॥

யந்மதங்க³ஜதுரங்க³ஶதாங்க³ஶ்ரேணிதுங்க³விப⁴வா பு⁴வி கேऽபி ।
ஈஶதே ஹரிமுகா²ஹரிதாம் யத் தத்த்வதீ³யகருணாபரமாணோ:॥ 3॥

ஸம்பத:³ பத³நதே தநுதே தே தே³வி காபி கணிகா கருணாயா: ।
யாஶ்சிராத³பி கு³ரோர்க்³ரஹணீயா தே³வப⁴ர்துரபி யா:ஸ்ப்ரு’ஹணீயா:॥ 4॥

உத்³யத³ம்பு³ருஹிணீவிட பி³ம்ப³ஶ்ரீஸக²ம் ஜநநி மஞ்ஜுவபுஸ்தே ।
யஸ்ஸ்மரத்யநுஸரந்தி நரம் தம் மந்மதா²ர்திவிது⁴ரா மதி³ராக்ஷ்ய:॥ 5॥

புஸ்தகாக்ஷவலயாத்³யபி⁴ராமாம் த்வாம் ப⁴ஜந் ப⁴வதி தே³வி ப⁴வாநி ।
ஊர்மிலாம்ரு’தஜ²ரீபரிவாஹஸ்பா²ரகீ³ரமலஸம்பத³ரீண:॥ 6॥

சாபபா³ணஸ்ரு’ணிபாஶது⁴ரீணாம் த்வாம் ப⁴ஜந் நவகுஸும்ப⁴மயூகா²ம் ।
ஏத⁴தே பு⁴வி பயோதி⁴பரீத-க்ஷ்மாபதிஸ்ஸதி த³யஸ்வ நமஸ்தே ॥ 7॥
இதி ஶ்ரீஶ்ரீத⁴ரவேங்கடஶார்யவிரசிதா ஆநந்த³வல்லீஸ்துதி:ஸமாப்தா ।

